
Vischnauncas Revisiun parziala 
dallas statutas

Post per promover 
l’economia

■ GLOSSA

Vuls ti Tes Auto 
u vuls Ti Tia festa?

DA GISULA TSCHARNER

Tuts din ch’i saja uss in pro-
blem dad ir ordvart la saira,

pervi da las promillas, ins na sap-
pia gnanca baiver insatge dretg, e
la suletta biera lubida na gustia
betg pli, mintga sitg saja cumpa-
gnà da la visiun d’in bavriel per
sufflar anen. E cur che l’amia
frestga avess gust da giudair cun
Tai anc in magiel da vin grev-sen-
sual u in schämpis frestg… gea,
lura stoss Ti Ta decider tranter
l’ura stellida dal mument regalà e
l’ura nunstellida dal viadi automo-
bilistic. Tge scelta perversa, pel-
vair!

Ils ustiers e las ustieras (prids da-
vent quels da Luven e Flond, in

bravo a quels!) sa lamentan da
spersas d’entradas – sco sch’il con-
sum d’alcool avess da spendrar
l’economia gastronomica… è il
problem propi l’alcool e la depen-
denza dad el? Jau smin insatge au-
ter, numnadamain che l’auto e la
dependenza dad el saja il pro-
blem.

Forsa han ils legislaturs gì
in’idea tut cuntraria cun il

sbassament da las promillas (d’al-
cool) permess: Betg ina reducziun

da las festivitads, ma plitost la re-
ducziun dals viadis cun auto?

Jau per mia part renunziel 10
giadas pli gugent a la libertad

dad ir cun l’agen crotsch, e quai
en favur a la libertad da far festa!
Er pervi da lez vin grev spontan
che animescha anc il discurs pro-
fund cun collegas. I nun è propi
l’alcool blut ch’jau defendel, na,
igl è la festa cun ses spiert avert e
nunlimità, la festa sco oasa tran-
ter ils mintgadis. Quai defendel
jau. Er sch’igl è dad ir a chasa a
pe suenter. Ubain sch’igl è da
guardar a l’ultim termin dal Bus-
taxi; e, forsa sai jau gia er gia-
schair tar amis. Festas fortofitge-
schan la societad. 

■ FLEM

Clar gie all’ordinaziun 
da persunal

(anr/hh) Cun 622 gie encunter 80 na
han las votantas ed ils votants da Flem
acceptau la dumengia la revisiun totala
dall’ordinaziun da persunal dalla visch-
naunca. Cun 48,3 pertschien ei la par-
ticipaziun stada mediocra. L’ordinaziun
revidida era vegnida messa en vigur igl
onn 1972. Ella corrispundeva buca pli
al dretg surordinau e ha consequenta-
mein stuiu vegnir adattada ed actualisa-
da. Era egl avegnir ston persunas che
vegnan engaschadas dalla vischnaunca
prender dimora enteifer quella. La pra-
tica dalla dertgira federala lubescha
l’obligaziun da dimora sin fundament
dallas stipulaziuns fatgas ell’ordinaziun.
Tonaton ha la vischnaunca la pusseivla-
dad da far excepziuns en cass argumen-
tai.

■ AROSA

Arosa approbescha 5 da
6 projects communals

(lq) Vischinas e vischins d’Arosa han ac-
ceptà questa fin d’emna sis projects
communals. Tranter auter duai la sur-
fatscha che po vegnir ennevada cun na-
iv artificiala vegnir dubliada. Per ils in-
digens han ins creà ina atgna zona da
bajegiar. Questa decisiun ha il suveran
prendì cun 626 cunter 127 vuschs da-
mai ch’igl è daventà difficil per indigens
d’acquistar terren ad Arosa. Approbà ha
il suveran d’Arosa era ina midada da la
zona da golf. Il credit da 12,3 milliuns
per la sanaziun ed engrondiment da la
serenera è vegni concedì cun 600 cun-
ter 141 vuschs. Cun 378 cunter 343
vuschs ha il suveran sbittà sulet in pro-
ject, e quai la midada d’ina surfatscha
da 269 meters da la zona d’agricultura
en la zona da bajegiar 1.

Simpatia per lesbas ed omosexuals
La vita per pèrs omosexuals daventa pli simpla entras la pussaivladad da laschar registrar

■ (anr/vi) Il pievel ha demussà ier gron-
da chapientscha per lesbas ed omose-
xuals ed ha ditg «gea» a la lescha da
partenadi. Quella lubescha ad omose-
xuals ina maridaglia, u ditg pli precis:
ina registraziun da partenadi. La malgi-
stadad tranter pèrs omosexuals e conjugals
ha il pievel svizzer eliminà cun la votaziun
dad ier. Suenter quest cler «gea» pon pèrs
omosexuals uss surpigliar la medema re-
sponsabladad in per l’auter sco conjugals
ch’èn da differenta schlattaina. La collia-
ziun tranter omosexuals u lesbas na vegn
uffizialmain betg numnada maridaglia,
mabain sulet registraziun da partenadi. Il
stadi civil sa cloma «en partenadi registrà».
Omadus partenaris salvan il num da fami-
glia.

Fidaivladad na sto betg esser
Sco in conjugal che ha quità per sia fami-
glia, uschia sto era in omosexual guardar
per ses partenari. Els «sustegnan e re-

sguardan in l’auter», stat scrit en la lescha.
Dad esser fidaivel pretenda la lescha betg
dals pèrs omosexuals.

En las pli bleras spartas è il partenadi
registrà dentant reglà exact sco la lètg. Sco
in conjugal obtegna era il partenari omo-
sexual la part d’ierta ch’è fixada en la le-
scha. Per il solit vala la separaziun dals
bains.

Puncto taglia vala era il medem: Il pèr
registrà vegn taxà ensemen. Perquai han
era ils pèrs registrads dischavantatgs cum-
pareglià cun pèrs che vivan en concubinat.

Pops n’èn betg lubids
Uffants na dastgan ils pèrs omosexuals
betg avair. Quai vul dir: Els na dastgan
betg adoptar uffants e lesbas na dastgan
betg sa servir da la medischina da repro-
ducziun. Ma sche in dals dus partenaris ha
gia in uffant, è l’auter partenari obligà da
gidar tar la tgira e tar il sustegniment da
l’uffant.

In partenari che vegn da l’exteriur ob-
tegna ina permissiun da dimora e suenter
tschintg onns ha el il dretg d’ina permis-
siun da domicil. Ina impatriaziun sco tar
conjugals n’è betg pussaivla.

Gust e frust 
D’in fantastic resultat discurran las orga-
nisaziuns da lesbas ed omosexuals en con-
nex cun la votaziun dad ier. Il suveran ac-
ceptia la moda da viver dals omosexuals.
«Cura ch’jau er anc giuven n’avess jau mai
gughegià da siemiar ch’i vegn in di uschè
lunsch», ha ditg Jean-Paul Guisan, il secre-
tari da Pink Cross, a la sda.

Fitg trumpà èn ils adversaris da la le-
scha. Els fan quitads pervi da quest svi-
lup. Ruedi Aeschbacher, il president dal
cunter-comité, di ch’i existia in trend da
na se tegnair pli a naginas reglas socialas.
El è persvadì ch’ils omosexuals preten-
dan proximamain d’dastgar adoptar uf-
fants.

